
 

  

 

 
 

ზრუნვის მხარდამჭერი სამუშაო ადგილები 

სასერტიფიკატო პროგრამა კერძო სექტორის წარმომადგენლებისთვის 
 

გაეროს ქალთა ორგანიზაცია 2016 წლიდან მუშაობს კერძო სექტორთან და  ბიზნესს სამუშაო ადგილზე ინკლუზიური მიდგომების დანერგვის 
მიმართულებით უწევს მხარდაჭერას. 
 
ამ მუშაობის გაძლიერების მიზნით, გაეროს ქალთა ორგანიზაციამ შექმნა 3 დღიანი სასერტიფიკატო პროგრამა, რომელიც საქართველოში უკვე 
მეორედ ტარდება და რომელიც მიზნად ისახავს კერძო სექტორის წარმომადგენლების ცოდნის გაღრმავებას ზრუნვის ეკონომიკის, მისი 
შრომით ბაზარზე გავლენისა და კერძო სექტორის როლის შესახებ ზრუნვის მხარდამჭერი პოლიტიკებისა და გარემოს ჩამოყალიბებაში. 
პროგრამის მიზანი: 
 
პროგრამის მიზანია კერძო სექტორის წარმომადგენლების ცნობიერებისა და პრაქტიკული ცოდნის ამაღლება იმის შესახებ, თუ როგორ შეიძლება 

ზრუნვის ეკონომიკის პრინციპების ინტეგრირება ბიზნეს სტრატეგიებში, სამუშაო ადგილზე პოლიტიკებსა და ადამიანური რესურსების მართვის 

სისტემებში. 

პროგრამა ასევე მიზნად ისახავს კერძო სექტორის წარმომადგენელთა მხარდაჭერას, მარტივად მოახდინონ ზრუნვასთან დაკავშირებული 

გამოწვევების იდენტიფიცირება სამუშაო ადგილზე და ინკლუზიური სამუშაო პოლიტიკების შემუშავება, რომლებიც უზრუნველყოფს სამუშაო და 

პირად ცხოვრებას შორის ბალანსს, მშობელთა შვებულებას, მოქნილ სამუშაო ფორმებს და სხვა მხარდამჭერ მექანიზმებს. 

პროგრამის ფარგლებში გათვალისწინებულია შემდეგი აქტივობები: 

• სესია 1 (29 ოქტომბერი 10:00 საათი - 18:00 საათი) - რას ნიშნავს ზრუნვა და რატომ არის მნიშვნელოვანი ზრუნვის შრომის აღიარება? 

როგორია საერთაშორისო და ეროვნული მონაცემები? როგორ შეიძლება კერძო სექტორმა ხელი შეუწყოს ზრუნვის შრომის აღიარებასა და 

თანასწორ განაწილებას? როგორ აისახება ზრუნვის შრომა შრომის ბაზარზე საქართველოში? რა სარგებელს მოგვიტანს ქვეყანას ზრუნვის 

ეკონომიკაში ინვესტირება? ზრუნვის შრომა და საერთაშორისო სტანდარტები: გაეროს მდგრადი განვითარების მიზნები (SDGs), ILO-ს და 

ევროკავშირის მიდგომები. 

 

• სესია 2 (5 ნოემბერი 10:00 საათი – 18:00 საათი) - როგორია ძალადობის გავლენა ადამიანის ტვინზე და ფსიქოლოგიაზე? როგორია 

მენტალური ჯანმრთელობისა და კორპორაციული კულტურის კავშირი? როგორ გავლენას ახდენს ძალადობა ბიზნეს შედეგებზე და როგორ 

შეგვიძლია მისი გაზომვა? 

 

• სესია 3 (12 ნოემბერი 10:00 საათი - 18:00 საათი) - პრაქტიკული მაგალითები და ჯგუფური სამუშაო — რა კონკრეტული პოლიტიკის შემუშავება 

იქნება საჭირო თქვენს სამუშაო ადგილზე ზრუნვის მხარდამჭერი გარემოს შესაქმნელად? რა სარგებელს მოუტანს აღნიშნული პოლიტიკების 

დანერგვა თქვენს ბიზნესს? 

 
სესიები ჩატარდება თბილისში ფიზიკურ ფორმატში. სასტუმროს ლოკაცია შერჩეულ მონაწილეებს ეცნობებათ დამატებით. 
პროგრამის ენა: ქართული. 
პროგრამის წარმატებით დასრულების შემდეგ მონაწილეები მიიღებენ მონაწილეობის სერტიფიკატს. 

სასერტიფიკატო პროგრამაში მონაწილეობა სრულად ფინანსდება ევროკავშირის მიერ და დანიის მთავრობის მიერ. 
 
პროგრამის მონაწილეები და მოთხოვნები: 
პროგრამაში მონაწილეობის მისაღებად შეირჩევა 30 პროფესიონალი, რომელიც აკმაყოფილებს შემდეგ მოთხოვნებს: 

- მუშაობს კერძო სექტორში (კომპანიაში, რომელსაც ჰყავს მინიმუმ 50 თანამშრომელი);* 
- აქვს 5 წელზე მეტი სამუშაო გამოცდილება მენეჯერულ პოზიციაზე;** 
- იღებს ვალდებულებას, დანერგოს ზრუნვის მხარდამჭერი მექანიზმები კომპანიაში. 

პროგრამაში მონაწილეობას შეძლებს თითო კომპანიიდან მაქსიმუმ 2 წარმომადგენელი. 
გთხოვთ, დარეგისტრირდეთ ლინკზე: https://forms.gle/sJyaXJJwVZTgUfzj7 
დედლაინი: 22 ოქტომბერი 2025 
 

https://forms.gle/sJyaXJJwVZTgUfzj7

შენიშვნა: 
*აპლიკანტებს, რომლებიც წარმოადგენენ კომპანიებს 300-ზე მეტი დასაქმებულით ან/და ჰოლდინგურ კომპანიებს, შერჩევისას მიენიჭებათ 
უპირატესობა. 
კომპანიების წარმომადგენლებს, რომლებიც წარმოადგენენ ქალთა გაძლიერების პრინციპების ხელმომწერ კომპანიებს, შერჩევისას მიენიჭებათ 
უპირატესობა. იმის გადასამოწმებლად, არის თუ არა თქვენი კომპანია ქალთა გაძლიერების პრინციპების ხელმომწერი, გთხოვთ, გადახვიდეთ შემდეგ 
ბმულზე, მონიშნოთ „საქართველო“ და ძიებაში მიუთითოთ თქვენი კომპანიის სახელი ინგლისურ ენაზე: https://www.weps.org/companies.  
** აპლიკანტებს, რომლებიც წარმოადგენენ კომპანიებს სტრატეგიულ და საზედამხედველო დონეზე, შერჩევისას მიენიჭებათ უპირატესობა. 

 

 

წინამდებარე ინიციატივა განხორციელება პროგრამის „ევროკავშირი გენდერული თანასწორობისთვის: ერთად გენდერული სტერეოტიპებისადა გენდერული ძალადობის 

დასაძლევად“ მესამე ფაზის) ფარგლებში, რომელიც ერთობლივად ხორციელდება გაეროს ქალთა ორგანიზაციის (UN Women) და გაეროს მოსახლეობის ფონდის(UNFPA) მიერ, 

ევროკავშირის მხარდაჭერით. 

ეს პროგრამა შექმნილია ევროკავშირის მხარდაჭერით. მის შინაარსზე სრულად პასუხისმგებელია გაეროს ქალთა ორგანიზა და შესაძლოა, რომ იგი არ გამოხატავდეს ევროკავშირის 

შეხედულებებს.” 

 

 


